
Гомуми белем бирү оешмалары 

укучыларын тукландыруга 

Зеленодольск муниципаль районы 

бюджетының бюджет 

ассигнованиеләре күләмен билгеләү 

турында 

 

Балаларны социаль яклау, аларның сәламәтлеген саклау, Зеленодольск 

муниципаль районы гомуми белем бирү оешмаларында укучыларны баланслы 

кайнар туклану нормаларын үтәүне тәэмин итү максатларында, Татарстан 

Республикасы Министрлар Кабинетының «2018 елга айлык акчалата һәм башка 

төр түләүләр турында» 2017 елның 8 сентябрендәге 641 номерлы карары 

нигезендә, «Россия Федерациясенең аерым закон актларына мохтаҗлык 

критерийларын адреслылык һәм куллану принцибын үтәү бурычыннан чыгып 

социаль ярдәм чараларын исәпкә алу һәм камилләштерү өлешендә үзгәрешләр 

кертү турында» 2015 елның 29 декабрендәге 388-ФЗ номерлы Россия 

Федерациясе законы туры китереп, социаль ярдәм чараларын күрсәтүне исәпкә 

алу һәм камилләштерү өлешендә үзгәрешләр кертү хакында һәм Россия 

Федерациясе Хөкүмәтенең 2017 елның 14 февралендәге «Социаль тәэмин 

итүнең бердәм дәүләт мәгълүмат системасы турында» 181-ФЗ номерлы 

карарына таянып  Зеленодольск муниципаль районы Башкарма комитеты 

 

КАРАР БИРӘ: 

 

1. 2018 елның 01 гыйнварыннан Зеленодольск муниципаль районы 

гомуми белем бирү оешмалары укучыларына тукландыруга Зеленодольск 

муниципаль районы бюджетының бюджет ассигнованиеләре күләмен һәрбер 

укучыга һәр уку көненә 7 сум 10 тиен итеп  билгеләргә. 

2.  1. 2018 елның 01 гыйнварыннан Зеленодольск муниципаль районы 

бюджетының бюджет ассигнованиеләре күләмен 54 сум 47 тиен исәбеннән һәр 

уку көненә түбәндәге категорияләрдәге һәр укучыга билгеләргә: 

- 4 һәм аннан да күбрәк баласы булган гаиләләрдән чыккан укучыларга; 

       - Татарстан Республикасы Зеленодольск муниципаль районының «Норлат   

урта гомуми белем бирү мәктәбе» муниципаль бюджет гомуми белем бирү 

учреждениесендә ятим балалар һәм ата-ана тәрбиясеннән мәхрүм калган 

балалар өчен дәүләт бюджет гомуми белем бирү учреждениесендә 

тәрбияләнүчеләргә; 



- Раифа Богородицкий ир-атлар монастыреның балалар корпусында 

тәрбияләнүчеләргә, «Татарстан Республикасы Зеленодольск миуниципаль 

районының Раифа урта гомуми белем бирү мәктәбе» муниципаль бюджет 

гомуми белем бирү учреждениесе укучыларына. 

3. «Зеленодольск муниципаль районының Финанс-бюджет палатасы» МУ 

2020 елга Зеленодольск муниципаль районы бюджетында каралган 

ассигнованиеләр чикләрендә гомуми белем бирү оешмаларының барлык 

укучылары өчен уку чорында кайнар туклануны оештыруга бәйле чыгымнарны 

финанслауны гамәлгә ашырырга.. 

4. Россия Федерациясе Хөкүмәте билгеләгән тәртиптә һәм күләмдә социаль 

тәэмин итүнең Бердәм дәүләт мәгълүмат системасыннан (алга таба - ЕГИССО) 

файдалану юлы белән һәм ЕГИССО операторы билгеләгән форматлар 

нигезендә күрсәтелгән социаль ярдәм чараларын күрсәтү турында Зеленодольск 

муниципаль районы Башкарма комитеты тарафыннан мәгълүмат бирүне тәэмин 

итәргә. 

5. Әлеге карарның үтәлешен контрольдә тотуны үз җаваплыгымда 

калдырам. 

 

 

Зеленодольск муниципаль районы  

Башкарма комитет җитәкчесенең  

беренче урынбасары                                                     А.Х. Сәхибуллин 

 


